
A U R K I B I D E A

B SAILA:

Foru lege proposamenak:

—Foru Lege proposamena, Nafarroako Ehizari eta Arrantzari buruzko abenduaren 22ko 17/2005 Foru Legea

aldatzekoa. Convergencia de Demócratas de Navarra foru parlamentarien elkarteak aurkeztu du (3. or.).

—Nafarroako Osasun Mentalari buruzko Foru Lege proposamena, Osasunbidea-Nafarroako Osasun Zerbi-

tzuko Osasun Mentaleko Zuzendaritzaren egitura organikoa ezartzen duena. Foru Lege proposamena baz-

ter utzia (5. or.).

—Foru Lege proposamena, Nafarroan Entzierro Txikiak ezartzeari buruzkoa. Izapidetzeko ez onartua (6. or.).

—Foru Lege proposamena, Jagoletza Partekatuari buruzkoa. Zuzenketak aurkezteko epearen luzapena (6. or.).

—Foru Lege proposamena, hedabide sozialetan baztertzaileak diren edo pertsonen duintasuna urratzen duten

publizitate-edukiak argitaratzearen aurkako neurriak sustatzekoa. Aurkeztutako zuzenketak (7. or.).

E SAILA:

Jabeldurak, mozioak eta adierazpen politikoak:

—Mozioa. Horren bidez, Nafarroako Parlamentuak adierazten du ez dagoela ados pentsioen erreforma dei-

tutakoarekin. Nafarroa Bai parlamentu-taldeak aurkeztu du (10. or.).

—Mozioa. Horren bidez, Espainiako Gobernua premiatzen da Nafarroako Foru Komunitatearen barruan

dauden Estatuaren menpeko instalazio guztien errotulazioa gaztelaniaz eta euskaraz jar dezan. Nafarroa

Bai parlamentu-taldeak aurkeztu du (11. or.).

—Mozioa. Horren bidez, Nafarroako Gobernua premiatzen da bere buruari plantea diezaion biriketako gai-

xotasun bat izateko arriskua duen biztanleriari buruzko azterlan bat egiteko aukera. Ana Figueras Castella-

no andreak aurkeztu du (11. or.).

—Mozioa. Horren bidez, Nafarroako Gobernua premiatzen da AP-15eko emakida-hartzailearekin negoziatu

eta adostu dezan A-68ko 84. kilometrotik AP-68ra, Zaragozako norabidean, sartzea bideratzen duen erreia

zabaltzea. Socialistas del Parlamento de Navarra parlamentu-taldeak aurkeztu du (12. or.).

—Mozioa. Horren bidez, Nafarroako Gobernua premiatzen da Los Arcosko abiadura-zirkuituari buruz

Comptos Ganberak eginiko fiskalizazio txostenaren edukia eta balorazio guztiak bere egin ditzan. Socia-

listas del Parlamento de Navarra parlamentu-taldeak aurkeztu du (13. or.).

—Adierazpen instituzionala, zeinaren bidez Nafarroako Parlamentuak bere konpromisoa adierazten baitu

Nazio Batuen Segurtasun Kontseiluak Emakumeei, Bakeari eta Segurtasunari buruz emandako 1325

Ebazpenarekin eta babesa ematen baitio Kolonbian emakumeen aldeztaileek egindako lanari. Eledunen

Batzarrak onetsia (14. or.).

—Adierazpen instituzionala, Elgarhi Nayem haurraren hilketari buruzkoa. Eledunen Batzarrak onetsia (15. or.).

F SAILA:

Galderak:

—Galdera, Nafarroako Su-itzaltze eta Salbamendu Zerbitzurako Plan Zuzendaria/Estrategikoa aurkezteko

epeari buruzkoa, Amanda Acedo Suberbiola andreak egina (16. or.).

—Galdera, Nafarroako Liburutegi Digitala sendotzeko 2010ean eginiko lanei buruzkoa, Patxi Telletxea

Ezkurra jaunak egina (17. or.).

—Galdera, gazte sortzaileei dagokienez, Nafarroako Gazteriaren Institutuarekin lankidetzan jarduteari

buruzkoa, Patxi Telletxea Ezkurra jaunak egina (17. or.).

—Galdera, familia bitartekaritzari buruzko etorkizuneko foru legeari buruzkoa, Ioseba Eceolaza Latorre jau-

nak egina (18. or.).

—Galdera, 2009ko uholdeek ukitutako Bidasoako arroko udalerrietan aitortutako kalteei buruzkoa, Maiorga

Ramírez Erro jaunak egina (18. or.).

—Galdera, Itsaso Martínez Trincado ikaslearentzako garraio-zerbitzua dela-eta Nafarroako Arartekoak

emandako urriaren 13ko 178/2010 Ebazpenari buruzkoa, María Luisa Mangado Cortes andreak egina

(19. or.).

—Galdera, 2012 Batzorde antolatzaile eta zientifikoaren lanei buruzkoa, Paula Kasares Corrales andreak

egina (20. or.).

—Galdera, giza kontsumorako hiltzen diren abereei buruzkoa, Aitor Etxarri Pellejero jaunak egina (20. or.).

—Galdera, Leitzako Arkixkil belar artifizialeko futbol zelaiko obrei buruzkoa, Aitor Etxarri Pellejero jaunak

egina (21. or.).

—Galdera, iruzurraren aurkako borroka hobetze aldera arau indardunak aldatzeko egin diren proposamenei

buruzkoa, Maiorga Ramírez Erro jaunak egina (22. or.).

—Galdera, “ezkutuko ekonomia” deitutakoarekin lotutako datu eta ehunekoei buruzkoa, Maiorga Ramírez

Erro jaunak egina (22. or.).

—Galdera, Artzapezpikutzak Eslabako jabetzak jabetza-erregistroan immatrikulatzeari buruzkoa, Maiorga

Ramírez Erro jaunak egina (23. or.).

—Galdera, Artzapezpikutzak jabetza-erregistroan immatrikulatutako ondarean azken 25 urteetan eginiko

inbertsioei buruzkoa, Maiorga Ramírez Erro jaunak egina (24. or.).

—Galdera, “Nafarroako zainzuria” berariazko deitura suspertzeari buruzkoa, Aitor Etxarri Pellejero jaunak

egina (24. or.).

—Galdera, Antsoaingo Udalari Ezkaba mendian lan batzuk egiteko hirigintza-obretako makineria erabiltze-

ko baimena ematean erabili diren arrazoi edo irizpideei buruzkoa, Aitor Etxarri Pellejero jaunak egina

(25. or.).

—Galdera, Bide eta Eraikuntzako zuzendariaren kargutik kentzeari eta izendapenari buruzkoa, José M.ª

Vázquez Royo jaunak egina (25. or.).

—Galdera, Tafallako eguneko zentroaren eraikuntzari buruzkoa, Amanda Acedo Suberbiola andreak egina

(26. or.).

H SAILA:

Bestelako testu arau-emaileak:

—2011rako Nafarroako Aurrekontu Orokorrei buruzko Foru Lege proiektua eztabaidatu eta bozkatzeko

arauak. Akats zuzenketa (27. or.).

Foru Lege proposamena, Nafarroako Ehizari eta Arrantzari buruzko

abenduaren 22ko 17/2005 Foru Legea aldatzekoa.

Nafarroako Parlamentuko Mahaiak, 2010eko
azaroaren 2an egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 19.1.b) artikulu-
ak aitortzen dion legegintzarako ekimena erabiliz,
Convergencia de Demócratas de Navarra foru par-
lamentarien elkarteak aurkeztu du Nafarroako Ehi-
zari eta Arrantzari buruzko abenduaren 22ko
17/2005 Foru Legea aldatzeko Foru Lege propo-
samena.

Hori horrela, Legebiltzarreko Erregelamenduko
147. artikuluan ezarritakoarekin bat, Eledunen
Batzarrari entzun ondoren, hona

ERABAKIA:

1. Nafarroako Ehizari eta Arrantzari buruzko
abenduaren 22ko 17/2005 Foru Legea aldatzeko
Foru Lege proposamena Nafarroako Parlamentu-
ko Aldizkari Ofizialean argitara dadin agintzea.

2. Foru lege proposamen hori Nafarroako
Gobernura igortzea, Erregelamenduko 147. artiku-
luan ezarritako ondorioetarako.

Iruñean, azaroaren 2an

Lehendakaria: Elena Torres Miranda

Nafarroako Ehizari eta Arrantzari

buruzko abenduaren 22ko 17/2005

Foru Legea aldatzeko

Foru Lege proposamena

ZIOEN AZALPENA

Nafarroako Ehizari eta Arrantzari buruzko
17/2005 Foru Legean erantzukizun sistema des-
berdina ezartzen da zirkulazio istripuen kasuetara-
ko eta gainerako gorabeheretarako. Azken urteo-
tan, ehiza espezieek nekazaritzako laboreei
eginiko kalteek agerian utzi dute beharrezkoa dela
zirkulazio istripuetarako ezarritako erantzukizun

sistema zabaltzea, sistema horrek behar bezala
funtzionatzen baitu gainerako gorabeheretarako
konponbide gisa. Hori dela eta, aipatu foru legea-
ren 86. artikulua aldatzea eta beste xedapen ira-
gankor bat ezartzea proposatzen da, erantzukizun
sistemaren aplikazio berri hori osatze aldera.

Hala, aldaketaren kausa da legegileak interesa
duela gaur egungo erantzukizun sistema ordezka-
tzeko eta ehiztariaren erantzukizunaren esparrua
zehazteko eta mugarritzeko, halako moduz non
ehizarekin eta jarduera horrek daramatzan admi-
nistrazio-betebeharrekin lotura zuzena duten
kasuetara mugatuko baita eta erantzukizun-espa-
rru horretatik at utziko baitira ehiza-kudeaketaz
bestelako arrazoiak tarteko eragiten diren kalteak,
bai eta kalte horiek saiheste aldera hartu beharre-
ko prebentzio- eta babes-neurriak ere. Halaber,
legegilearen nahia da bideen, ubideen edota
antzeko azpiegituretan mantentze-, zaintza- eta
prebentzio-lanak egiteko konpromisoa eta eran-
tzukizuna ezartzea, halako moduz non erantzuki-
zunen banaketa hutsaren gainetik, garrantzi bere-
zia emanen zaion prebentzioari eta kalteak
txikiagotzeari.

Artikulu bakarra.

Bat. 15. artikuluari 4. idatz-zatia gehitu zaio,
testu honekin:

“Ehiza-barrutietan horiek zeharkatzen dituzten
bide publikoak, ubideak edo antzeko azpiegiturak
badaude, beren luzera osoan hesituta daudenak,
edota halakoekin muga egiten badute, bide, ubide
edo azpiegitura horien titularrei dagokie beharrez-
koak diren zaintza- eta prebentzio-lanak egitea,
bertan bizi diren animaliek besteren ondasunetan
kalteak eragin ditzaten saiheste aldera”.

Bi. 86. artikulua aldatu da, eta testu hau izanen
du:

“86. artikulua. Ehizarako animaliek kalteak era-
giteagatiko erantzukizuna:

B saila:
FORU LEGE PROPOSAMENAK



1. Ibilgailuek ehizarako animaliak harrapatuta
istripuak gertatzen direnean, hauek izanen dira
kalte pertsonalen eta ondarean eginiko kalteen
erantzuleak:

a) Erantzukizuna animalia harrapatu duen
gidariarena izanen da, istripua ekiditeko behar adi-
nako neurriak hartu ez baditu edo zirkulazioari
buruzko arauak urratzea egotzi ahal bazaio.

b) Erantzukizuna ehizaren arloan eskumena
duen administrazioarena izanen da, ehiza aprobe-
txamendua antolatzeko xedapenen ondorioz ger-
tatzen bada istripua.

c) Erantzukizuna izanen da istripua gertatu den
bide publikoa ustiatzen duen titularrarena, istripua
animaliek bidea hartzearen aurkako babes neurri-
ak ez kontserbatzearen ondorioz gertatzen baldin
bada, betiere haien mantentzea bidea ustiatzen
duen titularraren erantzukizuna denean, edo, bes-
tela, istripua gertatzen bada ehizarako faunaren-
tzako pasabideak edo ehizarako animaliak errepi-
dean sartzeko arriskua iragartzen duten seinale
egokiak ez egotearen ondorioz.

d) Erantzukizuna izanen da ehizaren aprobe-
txamenduaren edo, kasua bada, barrutiaren titula-
rrarena, istripua soilik zuzenean gertatzen bada
ehiza-jardueraren edota lege honek ezartzen diz-
kion administrazio-betebeharrak ez betetzearen
ondorioz. Hala ere, ezin izanen zaio erantzukizu-
nik egotzi istripua autobide edo autobia batean
gertatzen bada, ez eta animalien iragatea ohikoa
den errepide zati batean gertatzen bada ere.

2. Ehiza espezieek nekazaritzako, basozaintza-
ko edo abeltzaintzako ustiategi edo azpiegituretan
eragindako kalteen kasuan, hauek izanen dira kal-
teen erantzuleak:

a) Erantzukizuna ehiza-aprobetxamenduaren
titularrarena edo, kasua bada, barrutiaren titularra-
rena izanen da kaltea eragiten bada Administrazio-
ak, sor litezkeen kalteak ekiditeko edo gutxitzeko,
erregelamendu bidez ezarri eta eginiko eskakizu-
nak ez betetzearen ondorioz.

b) Erantzukizuna nekazaritzako, basozaintzako
edo abeltzaintzako ustiategiko titularrarena edota
hark lagaturiko pertsona edo entitatearena izanen
da, horiek ez badituzte bete Foru Administrazioak,
sor litezkeen kalteak ekiditeko edo gutxitzeko,
erregelamendu bidez ezarritako zehaztapenak.

c) Erantzukizuna ehiza arloko eskumena duen
administrazioarena izanen da, ehizarako espezie-

ek eragindako kalteak ondokoen ondorioz gerta-
tzen badira: ehiza-aprobetxamendua antolatzeko
edo basa fauna eta flora babesteko xedapenak,
edota lege honen 44. artikuluan xedaturiko baime-
nak ukatzea edo ematerakoan izandako ardura
falta.

d) Erantzukina autobide, autobia edo bide- edo
ureztatze-azpiegituren titularra edo emakida-har-
tzailearena izanen da, kalteak aldameneko jabari
publikoko eremuan bizi diren animaliek eraginak
badira.

3. Ehizarako animaliek bide-istripuetan kalterik
eragiten dutenerako, bai eta ehizarako animaliek
nekazaritzan, oihan- edo baso-eremuan kalterik
eragiten dutenerako ere, dirulaguntza arautuko da
aseguru-mekanismoa ezartzen laguntzeko. Asegu-
ru horrek Nafarroako ehiza aprobetxamenduen
titularren erantzukizuna estaliko du.

Hiru. Laugarren xedapen gehigarria.

“Nafarroako Gobernuak, gaian zerikusia dute-
nen lankidetza eta partaidetzarekin, prebentzio
planak prestatu eta aplikatuko ditu, ehizarako ani-
maliek sor ditzaketen kalteak ekiditeko edo gutxi-
tzeko”.

Lau. Xedapen iragankor berria: Ehizarako ani-
maliek nekazaritzan, oihan- edo baso-aprobetxa-
menduetan eginiko kalteak.

“Ehiza-espezieek nekazaritzan, oihan- edo
baso-aprobetxamenduetan kalteak eragiten dituz-
tenean, foru lege honen 86.3 artikuluan aurreikusi-
tako aseguru modua ezarri bitartean, ordaina jaso
behar duen kalte osoaren adinakoak izanen dira
nekazariei emanen zaizkien laguntzak, non eta ez
den kaltea sortu ehizaren kudeaketan zabarkeriaz
jokatzeagatik. Hori dela eta, erreklamazio adminis-
tratiboen prozedura arautuko da. Ebazpena eman
eta jakinarazteko epea sei hilabetekoa izanen da,
eta epe horretan ebazpenik jakinarazi ezean erre-
klamazioa ezetsitzat joko da.”

Azken xedapenetan lehenengoa.

Hiru hilabeteko epean, Nafarroako Gobernuak
foru lege honen edukia garatuko du, eta horretara-
ko beharrezkoak diren erregelamenduak emanen
ditu.

Azken xedapenetan bigarrena

Foru lege honek indarra hartuko du Nafarroako
Aldizkari Ofizialean argitaratu eta biharamunean.

Nafarroako Parlamentuko A.O. / VII. legegintzaldia 107. zk. / 2010eko azaroaren 8a

4



Nafarroako Parlamentuko A.O. / VII. legegintzaldia 107. zk. / 2010eko azaroaren 8a

5

Nafarroako Osasun Mentalari buruzko Foru Lege proposamena, Osasun-

bidea-Nafarroako Osasun Zerbitzuko Osasun Mentaleko Zuzendari-

tzaren egitura organikoa ezartzen duena.

FORU LEGE PROPOSAMENA BAZTER UTZIA

Nafarroako Parlamentuko Mahaiak, 2010eko
azaroaren 2an eginiko bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

Ikusita Osasun Batzordeak 2010eko urriaren
26an harturiko erabakia, zeinaren bidez bazter
uzten baita Osasunbidea-Nafarroako Osasun Zer-
bitzuko Adimen Osasuneko Zuzendaritzaren egitu-
ra organikoa ezartzen duen Nafarroako Adimen
Osasunari buruzko Foru Lege proposamenaren
irizpena, Legebiltzarreko Erregelamenduko 137.3
artikuluan eta Batzordeetako irizpen negatiboei
buruzko 2008ko maiatzaren 12ko Lehendakaritza-
ren Ebazpenean ezarritakoa betez, hona ERABA-
KIA:

1. Adieraztea Osasunbidea-Nafarroako Osasun
Zerbitzuko Adimen Osasuneko Zuzendaritzaren
egitura organikoa ezartzen duen Nafarroako Adi-

men Osasunari buruzko Foru Lege proposamena
bazter utzi izanaren berri baduela.

2. Agintzea Erabaki hau eta Osasun Batzorde-
aren aipatu Erabakia Nafarroako Parlamentuko
Aldizkari Ofizialean argitara daitezen.

Iruñean, 2010eko azaroaren 2an

Lehendakaria: Elena Torres Miranda

Osasun Batzordearen Erabakia,

2010eko urriaren 26an onetsia

Osasun Batzordeak, 2010eko urriaren 26an
egindako bileran, erabaki zuen ez onestea Osa-
sunbidea-Nafarroako Osasun Zerbitzuko Adimen
Osasuneko Zuzendaritzaren egitura organikoa
ezartzen duen Nafarroako Adimen Osasunari
buruzko Foru Lege proposameneko irizpena.

Foru Lege proposamena, Jagoletza Partekatuari buruzkoa.

ZUZENKETAK AURKEZTEKO EPEAREN LUZAPENA

Nafarroako Parlamentuko Mahaiak, 2010eko
azaroaren 2an egindako bilkuran, ondoko eraba-
kia hartu zuen, besteak beste:

1. Jagoletza Partekatuari buruzko Foru Lege
proposamenari zuzenketak aurkezteko epea
2010eko azaroaren 22ko eguerdiko hamabiak

arte luzatzea. Aipatu foru lege proposamena

2010eko ekainaren 8ko 64. Nafarroako Parlamen-
tuko Aldizkari Ofizialean argitaratu zen.

2. Erabaki hau Nafarroako Parlamentuko Aldiz-
kari Ofizialean argitara dadin agintzea.

Iruñean, 2010eko azaroaren 2an

Lehendakaria: Elena Torres Miranda

Foru Lege proposamena, Nafarroan Entzierro Txikiak ezartzeari buruz-

koa.

IZAPIDETZEKO EZ ONARTUA

Nafarroako Parlamentuko Mahaiak, 2010eko
azaroaren 2an egindako bilkuran, Erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 19.2 artikuluak
aitortzen dion legegintza-ekimena erabiliz eta
Herriaren legegintza-ekimenari buruzko martxoa-
ren 25eko 3/1985 Foru Legearen babesean, Juan
José Martínez Gilabert jaunak Nafarroan Entzierro
Txikiak ezartzeari buruzko Foru Lege proposame-
na aurkeztu du Nafarroako Parlamentuan.

Ikusita Legebiltzarreko Zerbitzu Juridikoek
egindako txostena –erantsita dago–, zeinean

ondorioztatzen baita, aipatu foru legearen 3.2.c)
artikuluari jarraikiz, Foru Lege proposamena onar-
tezina dela, aipatu foru legearen 5. eta 7. artikulue-
kin eta Erregelamenduko 148.1 artikuluak ezarri-
takoarekin bat, hona ERABAKIA:

1. Izapidetzeko ez onartzea Nafarroan Entzie-
rro Txikiak ezartzeari buruzko Foru Lege proposa-
mena, Juan José Martínez Gilabert jaunak egina.

2. Erabaki hau Nafarroako Parlamentuko Aldiz-
kari Ofizialean argitara dadin agintzea.

Iruñean, 2010eko azaroaren 2an

Lehendakaria: Elena Torres Miranda

Foru Lege proposamena, hedabide sozialetan baztertzaileak diren edo per-

tsonen duintasuna urratzen duten publizitate-edukiak argitaratzearen

aurkako neurriak sustatzekoa.

AURKEZTUTAKO ZUZENKETAK

Legebiltzarreko Erregelamenduko 129. artiku-
luan ezarritakoa betez, hedabide sozialetan baz-
tertzaileak diren edo pertsonen duintasuna urra-
tzen duten publizitate-edukiak argitaratzearen
aurkako neurriak sustatzeko Foru Lege proposa-
menari aurkezturiko zuzenketak Nafarroako Parla-
mentuko Aldizkari Ofizialean argitara daitezen
agindu dut. Proiektu hori 2010eko ekainaren 18ko
69. Nafarroako Parlamentuko Aldizkari Ofizialean
argitaratu zen.

Iruñean, 2010eko azaroaren 5ean

Lehendakaria: Elena Torres Miranda

1. ZUZENKETA

NAFARROA BAI

PARLAMENTU-TALDEAK AURKEZTUA

1. artikulua kentzeko zuzenketa.

Zioak: Argia da parlamentu-talde guztien kon-
promisoa gizakien salerosketaren aurkako borro-
kan. Jokabide hori giza eskubideen urraketa
nabarmena da, eta beharrezkoak diren neurri guz-
tiak abiarazi behar dira horren aurka egiteko.

Lege proposamen honen helburua, ordea, ez
da, gure ustez, jokabide onartezin horren aurka
egitea, baizik eta, harremanetarako iragarkiak
jomuga gisa hartuz, prostituzioarenarena bezalako
fenomeno bat sinplifikatzea eta gutxitzea.

Ildo horretan, Diputatuen Kongresua eta Espai-
niako Gobernua aztertzen ari dira zein den harre-
manetarako iragarki horiek arautzeko modurik
egokiena; beraz, badirudi arrazoizkoa dela itxaro-
tea zer ondorio iristen dituzten. Horrenbestez, foru
lege proposamen hau ezbidezkoa iruditzen zaigu,
bai edukiarengatik eta bai formarengatik.

2. ZUZENKETA

CONVERGENCIA DE DEMÓCRATAS

DE NAVARRA

FORU PARLAMENTARIEN ELKARTEAK
AURKEZTUA

1. artikulua aldatzeko zuzenketa. Hona izanen
duen testua:

“1. Nafarroako Foru Komunitateko administra-
zio publikoek gizonen eta emakumeen arteko ber-
dintasunaren printzipioa sustatuko dute; indar
bereziz sustatuko dituzte emakumearen irudia eta
pertsona guztien duintasunari izan beharreko
errespetua, eta ezabatu eginen dituzte existitzen
diren estereotipoak; bereziki, emakumearen irudia
objektu sexual batekin identifikatzen jarraitzen
dutenak.

2. Nafarroako Foru Komunitateko administrazio
publikoek sustatuko dute komunikazioari eta publi-
zitateari buruzko kode etiko bat egin eta bete
dadin, zeinari atxiki ahalko baitzaizkio publizitatea-
ren eta komunikazioaren arloko enpresa guztiak.
Kode horrek ziurtatu beharko du egiazko konpro-
miso bat egonen dela Nafarroan gauzatzen diren
publizitate- eta komunikazio-edukiek, susta ditza-
ten gizonen eta emakumeen arteko berdintasuna,
emakumearen irudia eta pertsona ororen duinta-
sunarekiko errespetua, eta estereotipoak desage-
rraraz ditzaten.

3. Nafarroako Gobernuak berariazko informa-
zio- eta publizitate-kanpainak eginen ditu, kanpai-
na instituzionalak hain zuzen, zeinetan saiatuko
baita komunikazioaren eta publizitatearen arloko
hedabide eta enpresa guztiek parte har dezaten,
emakumearen irudia eta egiazko berdintasuna
sustatzeko, existitzen diren estereotipoak ezaba-
tuz, bereziki emakumearen irudia objektu sexual
batekin identifikatzen jarraitzen dutenak.

4. Nafarroako Gobernuak berariazko informa-
zio kanpainak eginen ditu trafiko sexuala sortzen
den herrialde eta gizarte-sektoreetan.

5. Nafarroako Gobernuak sari bat ezarriko du,
urtero emanen dena, zeinaren bitartez aitorpen
publikoa eginen baitzaie gutxienez ere Nafarroako
Gobernuaren departamentuak banatzen direneko
arlo bakoitzean nabarmendu diren emakumeei;
eta beste sari bat ere ezarriko du publizitateko eta
komunikazioko hedabide nahiz enpresentzat, zei-
naren bitartez sarituko baita horietatik nabarmen-
du dena sustatzen gizonen eta emakumeen arte-
ko berdintasuna, emakumearen irudia eta
pertsona guztien duintasunaren errespetua, eta
existitzen diren estereotipoen desagerrarazpene-
an, bereziki emakumearen irudia objektu sexual
batekin identifikatzen jarraitzen dutenena”.



3. ZUZENKETA

NAFARROA BAI

PARLAMENTU-TALDEAK AURKEZTUA

2. artikulua kentzeko zuzenketa.

Zioak: Argia da parlamentu-talde guztien kon-
promisoa gizakien salerosketaren aurkako borro-
kan. Jokabide hori giza eskubideen urraketa
nabarmena da, eta beharrezkoak diren neurri guz-
tiak abiarazi behar dira horren aurka egiteko.

Lege proposamen honen helburua, ordea, ez
da, gure ustez, jokabide onartezin horren aurka
egitea, baizik eta, harremanetarako iragarkiak
jomuga gisa hartuz, prostituzioarenarena bezalako
fenomeno bat sinplifikatzea eta gutxitzea.

Ildo horretan, Diputatuen Kongresua eta Espai-
niako Gobernua aztertzen ari dira zein den harre-
manetarako iragarki horiek arautzeko modurik
egokiena; beraz, badirudi arrazoizkoa dela itxaro-
tea zer ondorio iristen dituzten. Horrenbestez, foru
lege proposamen hau ezbidezkoa iruditzen zaigu,
bai edukiarengatik eta bai formarengatik.

4. ZUZENKETA

CONVERGENCIA DE DEMÓCRATAS

DE NAVARRA

FORU PARLAMENTARIEN ELKARTEAK
AURKEZTUA

Foru Lege proposameneko 2. artikulua kentze-
ko zuzenketa.

5. ZUZENKETA

NAFARROA BAI

PARLAMENTU-TALDEAK AURKEZTUA

Xedapen gehigarri bakarra kentzeko zuzenke-
ta.

Zioak: Argia da parlamentu-talde guztien kon-
promisoa gizakien salerosketaren aurkako borro-
kan. Jokabide hori giza eskubideen urraketa
nabarmena da, eta beharrezkoak diren neurri guz-
tiak abiarazi behar dira horren aurka egiteko.

Lege proposamen honen helburua, ordea, ez
da, gure ustez, jokabide onartezin horren aurka
egitea, baizik eta, harremanetarako iragarkiak
jomuga gisa hartuz, prostituzioarenarena bezalako
fenomeno bat sinplifikatzea eta gutxitzea.

Ildo horretan, Diputatuen Kongresua eta Espai-
niako Gobernua aztertzen ari dira zein den harre-
manetarako iragarki horiek arautzeko modurik

egokiena; beraz, badirudi arrazoizkoa dela itxaro-
tea zer ondorio iristen dituzten. Horrenbestez, foru
lege proposamen hau ezbidezkoa iruditzen zaigu,
bai edukiarengatik eta bai formarengatik.

6. ZUZENKETA

CONVERGENCIA DE DEMÓCRATAS

DE NAVARRA

FORU PARLAMENTARIEN ELKARTEAK
AURKEZTUA

Xedapen gehigarri bakarra aldatzeko zuzenke-
ta.

“Foru lege honek indarra hartu eta hiru hilabe-
teko epean, non eta lehenago ez den aurkezten
Gizarteratzeari buruzko Plana, Nafarroako Gober-
nuak Parlamentuaren aurrean ekintza plan bera-
riazko bat aurkeztuko du jomuga izanen dituena
prostituzioa eta esplotazio sexualaren desagerra-
razpena, non neurri zehatzak jasoko baitira publi-
zitatearen eta komunikazioaren arloan”.

7. ZUZENKETA

CONVERGENCIA DE DEMÓCRATAS

DE NAVARRA

FORU PARLAMENTARIEN ELKARTEAK
AURKEZTUA

Xedapen iragankor bakarra kentzeko zuzenke-
ta.

8. ZUZENKETA

NAFARROA BAI

PARLAMENTU-TALDEAK AURKEZTUA

Azken xedapen bakarra kentzeko zuzenketa.

Zioak: Argia da parlamentu-talde guztien kon-
promisoa gizakien salerosketaren aurkako borro-
kan. Jokabide hori giza eskubideen urraketa
nabarmena da, eta beharrezkoak diren neurri guz-
tiak abiarazi behar dira horren aurka egiteko.

Lege proposamen honen helburua, ordea, ez
da, gure ustez, jokabide onartezin horren aurka
egitea, baizik eta, harremanetarako iragarkiak
jomuga gisa hartuz, prostituzioarenarena bezalako
fenomeno bat sinplifikatzea eta gutxitzea.

Ildo horretan, Diputatuen Kongresua eta Espai-
niako Gobernua aztertzen ari dira zein den harre-
manetarako iragarki horiek arautzeko modurik
egokiena; beraz, badirudi arrazoizkoa dela itxaro-
tea zer ondorio iristen dituzten. Horrenbestez, foru

lege proposamen hau ezbidezkoa iruditzen zaigu,
bai edukiarengatik eta bai formarengatik.

9. ZUZENKETA

NAFARROA BAI

PARLAMENTU-TALDEAK AURKEZTUA

Izenburua kentzeko zuzenketa.

Zioak: Argia da parlamentu-talde guztien kon-
promisoa gizakien salerosketaren aurkako borro-
kan. Jokabide hori giza eskubideen urraketa
nabarmena da, eta beharrezkoak diren neurri guz-
tiak abiarazi behar dira horren aurka egiteko.

Lege proposamen honen helburua, ordea, ez
da, gure ustez, jokabide onartezin horren aurka
egitea, baizik eta, harremanetarako iragarkiak
jomuga gisa hartuz, prostituzioarenarena bezalako
fenomeno bat sinplifikatzea eta gutxitzea.

Ildo horretan, Diputatuen Kongresua eta Espai-
niako Gobernua aztertzen ari dira zein den harre-
manetarako iragarki horiek arautzeko modurik
egokiena; beraz, badirudi arrazoizkoa dela itxaro-
tea zer ondorio iristen dituzten. Horrenbestez, foru
lege proposamen hau ezbidezkoa iruditzen zaigu,
bai edukiarengatik eta bai formarengatik.

10. ZUZENKETA

CONVERGENCIA DE DEMÓCRATAS

DE NAVARRA

FORU PARLAMENTARIEN ELKARTEAK
AURKEZTUA

Foru lege proposamenaren titulua aldatzeko
zuzenketa. Hona proposatzen den testua:

“Emakumeek komunikabideetan eta publizitate-
an duten irudiaren eta egiazko berdintasunaren
aldeko neurriei buruzko Foru Legea”.

11. ZUZENKETA

NAFARROA BAI

PARLAMENTU-TALDEAK AURKEZTUA

Zioen azalpena kentzeko zuzenketa.

Zioak: Argia da parlamentu-talde guztien kon-
promisoa gizakien salerosketaren aurkako borro-
kan. Jokabide hori giza eskubideen urraketa
nabarmena da, eta beharrezkoak diren neurri guz-
tiak abiarazi behar dira horren aurka egiteko.

Lege proposamen honen helburua, ordea, ez
da, gure ustez, jokabide onartezin horren aurka
egitea, baizik eta, harremanetarako iragarkiak
jomuga gisa hartuz, prostituzioarenarena bezalako
fenomeno bat sinplifikatzea eta gutxitzea.

Ildo horretan, Diputatuen Kongresua eta Espai-
niako Gobernua aztertzen ari dira zein den harre-
manetarako iragarki horiek arautzeko modurik
egokiena; beraz, badirudi arrazoizkoa dela itxaro-
tea zer ondorio iristen dituzten. Horrenbestez, foru
lege proposamen hau ezbidezkoa iruditzen zaigu,
bai edukiarengatik eta bai formarengatik.

12. ZUZENKETA

CONVERGENCIA DE DEMÓCRATAS

DE NAVARRA

FORU PARLAMENTARIEN ELKARTEAK
AURKEZTUA

Foru lege proposameneko zioen azalpeneko
5., 6. eta 7 lerrokadak kentzeko zuzenketa.

E saila:
JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Parlamentuak adierazten du ez dagoela

ados pentsioen erreforma deitutakoarekin.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Parlamentuak adierazten baitu
ez dagoela ados pentsioen erreforma deitutakoa-
rekin.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2010eko azaroaren 2an

Lehendakaria: Elena Torres Miranda

MOZIOAREN TESTUA

Patxi Zabaleta Zabaletak eta Maiorga Ramírez
Errok, Nafarroa Bai parlamentu-taldeko eledunek,
Legebiltzarreko Erregelamenduaren 195. artikulu-
aren eta hurrengoen babesean, honako mozio
hau aurkeztu dute, Osoko Bilkuran eztabaidatu
eta bozkatzeko.

Une honetan, Toledoko Hitzarmenaren espa-
rruan eztabaidagai dira pentsioen egungo siste-
man egin beharreko aldaketak, etorkizuneko
beharrizanetara egokitze aldera egin beharrekoak.
Gobernuak proposatutako aldaketen harira gizar-
te-eragileak egiten ari diren eztabaidan agerian

geratu da aldaketa horiek xede dutela, batik bat,
aldaketak egitea egungo sisteman nahiz bertan
jasotzen diren eskubideetan, pentsioen sistema
indarduneko formulen bidez.

Sistema honek oinarrizko eskubideak ukitzen
dituenez –langileek bere lan-bizitza osoan ekarpe-
nak egiten dizkiote sistemari, eskubide horiek
eduki ahal izateko–, uste dugu pentsioen sistema
ziurtatze aldera abian jarri beharreko neurriek ez
dituztela egungo eskubide indardunak urratu
behar; aitzitik, sistemaren etorkizuna hobetzeko
eta ziurtatzeko aldaketak izan behar dituztela
oinarri, egungo eskubideei eutsiz.

Hori dela-eta, parlamentu-talde honek ondoko
erabaki proposamena aurkeztu du:

1. Nafarroako Parlamentuak adierazten du ez
dagoela ados pentsioen erreformari buruzko ezta-
baidan erretiro-adina nahitaez 67 urtera bitarte
atzeratzeko aukera aintzat hartzearekin.

2. Nafarroako Parlamentuak adierazten du
pentsioen sistema publikoa ziurtatze aldera hartu
beharreko neurrien artean ez dela jaso behar lan-
sistemako eskubide sozialei dagokienez atzera-
pausorik edo urraketarik dakarrenik.

3. Nafarroako Parlamentuak erabaki du Madri-
leko Gobernuari eta Toledoko Hitzarmenean parte
hartzen duten gizarte-eragileei igortzea erabaki
hau.

Iruñean, 2010eko urriaren 26an

Patxi Zabaleta Zabaleta eta Maiorga Ramírez
Erro

Mozioa. Horren bidez, Espainiako Gobernua premiatzen da Nafarroako

Foru Komunitatearen barruan dauden Estatuaren menpeko instalazio

guztien errotulazioa gaztelaniaz eta euskaraz jar dezan.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Espainiako Gobernua premiatzen baita
Nafarroako Foru Komunitatearen barruan dauden
Estatuaren menpeko instalazio guztien errotula-
zioa gaztelaniaz eta euskaraz jar dezan.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2010eko azaroaren 2an

Lehendakaria: Elena Torres Miranda

MOZIOAREN TESTUA

Patxi Zabaleta Zabaletak eta Maiorga Ramírez
Errok, Nafarroa Bai parlamentu-taldeko eledunek,

Legebiltzarreko Erregelamenduaren 195. artikulu-
aren eta hurrengoen babesean, honako mozio
hau aurkeztu dute, Osoko Bilkuran eztabaidatzeko
eta bozkatzeko.

Nafarroako Parlamentuak mozio bat eztabaida-
tu eta bozkatu zuen urriaren 28ko Osoko Bilkuran,
zeinaren bidez Espainiako Gobernua premiatzen
baitzen euskaraz eta gaztelaniaz jar ditzan Iruña-
Noaingo aireportuko instalazioetako errotuluak.
Mozioa aurkeztu zuen taldeak ez zuen onartu
Nafarroa Bai parlamentu-taldeak aurkeztutako
zuzenketa bat. Eztabaidan zehar gonbita egin
zitzaigunez zuzenketa hura aparteko mozio gisa
aurkez genezan, parlamentu-talde honek ondoko
erabaki proposamena aurkezten du:

Nafarroako Parlamentuak Espainiako Gober-
nua premiatzen du Nafarroako Foru Komunitatea-
ren barruan dauden Estatuaren menpeko instala-
zio guztien errotulazioa gaztelaniaz eta euskaraz
jar dezan.

Iruñean, 2010eko urriaren 28an

Foru parlamentariak: Patxi Zabaleta Zabaleta
eta Maiorga Ramírez Erro

Mozioa. Horren bidez, Nafarroako Gobernua premiatzen da bere buruari

plantea diezaion biriketako gaixotasun bat izateko arriskua duen biz-

tanleriari buruzko azterlan bat egiteko aukera.

ANA FIGUERAS CASTELLANO ANDREAK AURKEZTU DU

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Ana Figueras Caste-
llano andreak aurkezturiko mozioa, zeinaren bidez
Nafarroako Gobernua premiatzen baita bere buru-
ari plantea diezaion biriketako gaixotasun bat iza-
teko arriskua duen biztanleriari buruzko azterlan
bat egiteko aukera.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osasun Batzordean eztabaidatzea
eta zuzenketak aurkezteko epea bukatzea ezta-
baidari ekiteko bilkura-egunaren aurrekoaren
eguerdiko hamabietan.

Iruñean, 2010eko azaroaren 2an

Lehendakaria: Elena Torres Miranda

MOZIOAREN TESTUA

Izquierda Unida de Navarra-Nafarroako Ezker
Batua parlamentu-taldeko foru parlamentari Ana
Figueras Castellano andreak, Nafarroako Parla-
mentuko Erregelamenduan ezarritakoaren babe-
sean, honako mozio hau aurkeztu du, Osoko Bil-
kuran eztabaidatu eta bozkatzeko.

Biriketako minbizia hilgarrienetako bat da gizo-
nezkoen artean, eta hemendik gutxira emakumez-
koen artean ere bai, bularreko minbizia bigarren
tokian jarriko baitu hilgarritasunari dagokionez.

Hain argi dago tabakoaren kearen eragina, non
erretzaile pasiboek lantokietan eta etxean paira-
tzen dituzten eraginen arteko aldea ere neurtzen
baita. Eta emaitza argi dago: tabakoak lan-inguru-
nean eragindako kutsadurak ehuneko 27 areago-
tzen du biriketako minbizia izateko arriskua. Etxe-
an, berriz, ehuneko 23 igotzen da arriskua.

Dietaren eta erradiazioen eragina, berriz, txiki-
agoa da. Bestelako faktoreen talde horretan dago,
bidenabar esanda, kutsadura atmosferikoa (hori
da leku publikoetan erretzea debekatzearen aurka
daudenen argudio errepikatuenetariko bat). Baina

datuek erakusten dutenez, ordea, batez beste “ez-
erretzaile batek biriketako minbizia izateko arris-
kua ez da ehuneko 1 baino handiagoa”; honela
diote adituek.

Zenbat eta azkarrago detektatu arazoa, orduan
eta handiagoa da biriketako tumore batetik bizirik
ateratzeko aukera. Detekzio metodoa, hasierako
fasean, ez da batere zaila eta garestia.

Erabaki proposamena:

• Nafarroako Parlamentuak Nafarroako Gober-
nua premiatzen du irizpide teknikoak erabilita
azterketa bat egin dezan biriketako gaixotasun bat
izateko arriskuen araberako prebentzio tratamen-
dua jasotzeko moduan egon daitekeen populazio-
ari buruz.

• Nafarroako Parlamentuak Nafarroako Gober-
nua premiatzen du biriketako tumoreak detektatze-
ko metodo bat ezar dezan, populazioaren azterke-
tan oinarrituta.

Iruñean, 2010eko urriaren 28an

Foru parlamentaria: Ana Figueras Castellano

Mozioa. Horren bidez, Nafarroako Gobernua premiatzen da AP-15eko

emakida-hartzailearekin negoziatu eta adostu dezan A-68ko 84. kilo-

metrotik AP-68ra, Zaragozako norabidean, sartzea bideratzen duen

erreia zabaltzea.

SOCIALISTAS DEL PARLAMENTO DE NAVARRA PARLAMENTU-TALDEAK AURKEZTU DU

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Socialistas del Parla-
mento de Navarra parlamentu-taldeak aurkezturi-
ko mozioa, zeinaren bidez Nafarroako Gobernua
premiatzen baita AP-15eko emakida-hartzaileare-
kin negoziatu eta adostu dezan A-68ko 84. kilome-
trotik AP-68ra, Zaragozako norabidean, sartzea
bideratzen duen erreia zabaltzea.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2010eko azaroaren 2an

Lehendakaria: Elena Torres Miranda

MOZIOAREN TESTUA

Socialistas del Parlamento de Navarra parla-
mentu-taldeak, Legebiltzarreko Erregelamenduan
ezarritakoaren babesean, ondoko mozioa aurkez-
tu du, Osoko Bilkuran eztabaidatu eta onesteko.
Honen bidez, Nafarroako Parlamentuak Nafarroa-
ko Gobernua premiatzen du AP-15eko emakida-
hartzailearekin adostu dezan A-68ko 84. kilometro-
tik Zaragozarako norabidean AP-68ra sartzeko
bidea.

A-68ko 84. kilometroaren parean, Castejongo
norabidean, AP-15era sartzeko bide bakarra dago,
Iruña-Donostiarantz doana. Halere, atsedenlekua-
ren parean ikus daitekeenez, errei bat dago handik
kilometro eskas batera, AP-68an sartzeko Zarago-
zara doan norabidean.

Gaur egun, ordea, ez dago errei hori erabiltze-
rik, aspalditik dagoelako itxita hormigoi-pieza
batzuen bidez, eta ez dakigu zer dela-eta hartu
zen hori ixteko erabakia.

Errei hori irekitzen baldin bada, herritar askok
Zaragozarako bidea hartu ahalko dute toki horreta-
tik kilometro bakar batera AP-68a baliatuta –une
honetan, Iruña-Donostiarako norabidea bakarrik
har dezakete han–. Horretarako, aski izanen zen
A-68 autobian sarbidea iragartzen duten afixak
aldatzea, sarbidea eragozten duten hormigoi-pie-
zak kentzea eta AP-68aren emakida-hartzaileare-
kin adostea bideune horren erabilera, toki horreta-
tik aurrera bide seguru bat erabiltzea erabakitzen
duten herritarrei zerbitzu hobea emate aldera.

Mozioa

Nafarroako Parlamentuak Nafarroako Gober-
nua premiatzen du AP-15eko emakida-hartzailea-
rekin negozia eta adostu dezan A-68ko 84. kilome-
trotik AP-68ra, Zaragozako norabidean, sartzea
bideratzen duen erreia irekitzea eta, horrenbestez,
erabiltzea.

Iruñean, 2010eko urriaren 28an

Foru parlamentaria: Samuel Caro Sádaba

Mozioa. Horren bidez, Nafarroako Gobernua premiatzen da Los Arcosko

abiadura-zirkuituari buruz Comptos Ganberak eginiko fiskalizazio

txostenaren edukia eta balorazio guztiak bere egin ditzan.

SOCIALISTAS DEL PARLAMENTO DE NAVARRA PARLAMENTU-TALDEAK AURKEZTU DU

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Socialistas del Parla-
mento de Navarra parlamentu-taldeak aurkezturi-
ko mozioa, zeinaren bidez Nafarroako Gobernua
premiatzen baita Los Arcosko abiadura-zirkuituari
buruz Comptos Ganberak eginiko fiskalizazio
txostenaren edukia eta balorazio guztiak bere
egin ditzan.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2010eko azaroaren 2an

Lehendakaria: Elena Torres Miranda

Socialistas del Parlamento de Navarra parla-
mentu-taldeak, Legebiltzarreko Erregelamenduan
ezarritakoaren babesean, ondoko mozioa aurkez-
tu du, Osoko Bilkuran eztabaidatu eta onesteko.
Honen bidez, Nafarroako Parlamentuak Nafarroa-
ko Gobernua premiatzen du Los Arcosko abiadu-
ra-zirkuituari buruz Comptos Ganberak eginiko fis-
kalizazio txostenaren edukia eta balorazio guztiak
bere egin ditzan, bere eguneroko jardunean nahiz
gisa horretako jarduketa guztietan irizpide horiek
barnera ditzan, aldatu beharreko legeak eta arau-
ak aldatzeari ekin diezaion eta aipatu abiadura-zir-
kuiturako kudeaketa-plan estrategikoa taxutu
dezan.

Comptos Ganberak orain dela gutxi eginiko
txostenak agerian utzi du Gobernuaren kudeaketa
txarra izan dela Los Arcosko abiadura-zirkuituaren
sorrerari eta garapenari dagokienez. Ezin da uler-
tu partaidetza publikoa justifikatzen duen doku-
mentu bakar bat ere ez egotea, sektore publikoak
hirurogei milioi eurotik gora inbertitu dituen arren.

Ezin da ulertu zergatik ez zaien beste enpresa
batzuei eraikuntzan parte hartzeko aukera eman,
merkataritza sozietatean partaidetza ehuneko
95ekoa izan arren. Prozesu osoa inprobisazioz,
planifikazio ezaz eta kudeaketa-gardentasun ezaz
beteta egon da; egoerak, hortaz, alderdi ilun ugari
ditu eta arrazoizkoa da zalantza egitea UPNren
Gobernuak eginiko jarduketari buruz.

Gauzak beste modu batera egin zitezkeen: gar-
dentasunez, zorroztasunez eta objektibotasunez.
Baina hala-hola egin dira. Comptos Ganberaren
txostena eztabaidaezina da.

Comptos Ganberaren lan onari esker izan ez
balitz, ez genuen izanen Nafarroako Gobernuaren
kudeaketari buruzko ondorio eta balorazio negati-
bo horien guztien berri, ezin izanen genuen politi-
koki kritikatu eta ezin izanen genuen esku hartu,
eginiko inbertsio publikoa babesten saiatzearren
eta Gobernuaren kudeaketa-estilo indarduneko
jarduketa hain kaskarrak eta inprobisatuak ekidite-
arren. Baina hori ez da aski. Nafarroako sozialisten
ustez bi gauza dira garrantzitsu. Batetik, inbertsio
publikoa babeste aldera errotik aldatu beharra

dago ideiaren sorrera-aldiko kudeaketa-estilo
negargarria, sozietate-taxuera eta obren esleipe-
na, horretarako instalazioen kudeaketa eta bidera-
garritasun plan bat eginez, Comptos Ganberaren
gomendio guztiak jasoko dituena. Bestetik, Nafa-
rroako Gobernuak bere eguneroko jardunean
nahiz gisa horretako jarduketetan irizpide horiek
barneratu behar ditu.

Mozioaren testua

Nafarroako Parlamentuak Nafarroako Gober-
nua premiatzen du Los Arcosko abiadura-zirkuitu-
ari buruz Comptos Ganberak eginiko fiskalizazio
txostenaren edukia eta balorazio guztiak bere egin
ditzan, bere eguneroko jardunean nahiz gisa
horretako jarduketa guztietan irizpide horiek bar-
nera ditzan, aldatu beharreko legeak eta arauak
aldatzeari ekin diezaion, eta aipatu abiadura-zirku-
iturako kudeaketa-plan estrategikoa taxutu dezan.

Iruñean, 2010eko urriaren 28an

Foru parlamentaria: Samuel Caro Sádaba

Adierazpen instituzionala, zeinaren bidez Nafarroako Parlamentuak bere

konpromisoa adierazten baitu Nazio Batuen Segurtasun Kontseiluak

Emakumeei, Bakeari eta Segurtasunari buruz emandako 1325 Ebazpe-

narekin eta babesa ematen baitio Kolonbian emakumeen aldeztaileek

egindako lanari.

ELEDUNEN BATZARRAK ONETSIA

2010eko azaroaren 2an egindako bilkuran,
Nafarroako Parlamentuko Eledunen Batzarrak
ondoko adierazpena onetsi zuen:

“Nafarroako Parlamentuak bere konpromisoa
adierazten du Nazio Batuen Segurtasun Kontsei-
luak Emakumeei, Bakeari eta Segurtasunari buruz
emandako 1325 Ebazpenarekin, eta adierazten
du:

– Kolonbian giza eskubideak aldezten dituzten
emakumezkoek Zuzenbide Estatua indartzen
dute, sistema demokratikoak bizirik iraunarazten
laguntzen dute eta bakerako nahiz gizarte bidez-
koago baterako aldaketak egiten dituzte, lehenen-
go lerroan lan eginez giza eskubideen eta nazio-
arteko zuzenbide humanitarioaren arloko balizko
abusuei buruz ohartaraztean eta dokumentazioa

biltzean, biktimekin batera egotean eta zigorgabe-
tasuna auzitan jartzean.

– Kolonbian giza eskubideak aldezten dituzten
emakumezkoek haien lana oztopatzen duten
mehatxu larriei egin behar diete aurre, giza esku-
bideak babesten eta aldezten egiten duten lan
zilegiaren ondorioz.

– Kolonbian giza eskubideak aldezten dituzten
emakumezkoen aurkako krimenak eta erasoak
onartezinak dira, eta justiziak horiek egiazki ikertu
eta jazarri behar ditu, eta arduradunak zigortu.

– Kolonbian giza eskubideak aldezten dituzten
emakumezkoen lanari babes politiko handia ema-
teak Espainiaren kanpo politikaren zereginetako
bat izan behar du; hartara, giza eskubideak aldez-
ten dituzten gizon eta emakumezkoei buruz eta
emakumeen aurkako indarkeriari buruz Europar



Batasunak emandako jarraibideak ezarri beharko
lirateke, haiei babesa eta laguntza emateko.

– Nazio Batuen Gutuneko 25. artikuluarekin
bat, 1325 Ebazpena, Segurtasun Kontseiluaren
ebazpen guztiak bezala, nahitaez bete beharrekoa
da estatu kide guztientzat. Horien ezarpena zertan
den ikusterakoan, Espainiako Gobernuak azpima-
rra jarri behar du estatuei ebazpena betearazteko
tresnak ebalua daitezen.

– Adierazpen honen bitartez, Nafarroako Parla-
mentuak jendaurrean agertu nahi du Kolonbian
giza eskubideak aldezten dituzten emakumezkoen
lana babesten duela, gatazkak modu baketsuan
konpontze aldera emakumeek duten zeregina
dela-eta 1325 Ebazpenean egiten den aitortza
zabala Kolonbiako egoera zehatzera eramanez.

Iruñean, 2010eko azaroaren 2an

Lehendakaria: Elena Torres Miranda

Adierazpen instituzionala, Elgarhi Nayem haurraren hilketari buruzkoa.

ELEDUNEN BATZARRAK ONETSIA

2010eko azaroaren 2an egindako bilkuran,
Nafarroako Parlamentuko Eledunen Batzarrak
ondoko adierazpena onetsi zuen:

“Nafarroako Parlamentuak:

1. Elgarhi Nayem haurraren hilketa GAITZES-
TEN DU, eta bere elkartasuna helarazten die Nay-
emen familiari eta lagunei.

2. Atsekabez EGIAZTATZEN DUGU Marokok
Sahara Mendebaldean okupatutako lurraldeetan
errepresio bortitz eta bidegabeak darraiela maro-
koarren tesien aurkako agerraldi ororen kontra.
Halere, ezin konta ahala gizonek, emakumek,
zaharrek, mutikok eta neskak pairatzen dituzten
laidoak ez dira oztopo erresistentzia herritar eta
baketsuak egunez egun areagotu ditzan bere jar-
duerak bai Sahara mendebaldeko geografia
osoan, bai sahararrak dauden leku orotan.

3. Gure elkartasuna eta babesa helarazi nahi
dizkiegu okupazioaren eta bidegabekeriaren aurka
daudela erakuste aldera bere osotasuna, ondasu-
nak eta are bizitza ere egunez egun arriskuan jar-
tzen dituzten pertsona guztiei. Nazio Batuen Giza
Eskubideen Kontseilua PREMIATZEN DUGU iker-
ketak egin ditzan eta argitara eman ditzan Giza
Eskubideetarako Nazio Batuen Goi-komisarioaren

Ikerketa Batzordeak egin dituen txosten guztiak,
eta lehenbailehen eta modu eraginkorrez esku har
dezan lurralde okupatuetako sahararren oinarrizko
eskubideak eta bizitza babesteko.

4. Orobat ESKATZEN DIOGU Nazio Batuen
idazkari nagusiari heda ditzan lurralde okupatue-
tan giza eskubideak defendatze aldera eta gizarte
zibila babeste aldera MINURSOk dituen eskume-
nak.

5. BERRESTEN DUGU prest gaudela, adosta-
sunetik eta lankidetzatik abiatuta, Espainiako
Gobernuari laguntzeko, hark Sahara Mendebalde-
ko gatazka politikoari konponbide zuzen eta behin
betikoa emate aldera ekarpen eraginkorra egiteko
gauzatu behar dituen ahaleginetan, ondokoak
oinarri: nazioarteko zuzenbidea (saharar gatazka
deskolonizazio prozesu gisa hartzera daramana)
eta saharar herriaren eskubide alienaezina, bere
etorkizuna askatasunez erabakitzeko. Prest
gaude, halaber, erakunde garen aldetik laguntzen
jarraitzeko saharar herriarekiko elkartasunaren eta
lankidetzaren esparruetan lan egiten duten era-
kundeei.”

Iruñean, 2010eko azaroaren 2an

Lehendakaria: Elena Torres Miranda

F saila:
GALDERAK

Galdera, Nafarroako Su-itzaltze eta Salbamendu Zerbitzurako Plan

Zuzendaria/Estrategikoa aurkezteko epeari buruzkoa.

AMANDA ACEDO SUBERBIOLA ANDREAK EGINA

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onar tzea Amanda Acedo
Suberbiola andreak aurkeztutako galdera, Nafa-
rroako Su-itzaltze eta Salbamendu Zerbitzurako
Plan Zuzendaria/Estrategikoa aurkezteko epeari
buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.

Iruñean, 2010eko azaroaren 2an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parla-
mentu-taldeari atxikitako foru parlamentari Aman-
da Acedo Suberbiolak, Legebiltzarreko Erregela-
menduan xedatuaren babesean, ondoko galdera

aurkeztu du, Nafarroako Gobernuko Lehendakari-
tza, Justizia eta Barneko kontseilariak Osoko Bil-
kuran ahoz erantzun dezan.

Aurtengo apirilean, Legebiltzarreko Osoko Bil-
kurak gure taldearen erabaki proposamen bat
onetsi zuen, zeinaren bidez Nafarroako Gobernua
premiatzen baitzen Nafarroako Su-itzaltze eta Sal-
bamendu Zerbitzurako Plan Zuzendaria/Estrategi-
koa egin eta Legebiltzarrari onespenerako aurkez
ziezaion, 2010eko urriaren 1a baino lehenago.

Epea iragan denez eta halakorik aurkeztu ez
denez eta, horrenbestez, Parlamentu honen era-
bakia bete ez denez, ondokoa jakin nahi dut:

Ahozko galderaren testua:

• Gobernuak ba al du Parlamentuaren agindua
betetzeko asmorik? Hala baldin bada, noiz beteko
du agindua? Zertan da lana? Hala ez bada, zerga-
tik?

Iruñean, 2010eko urriaren 25ean

Foru parlamentaria: Amanda Acedo Suberbiola

Galdera, Nafarroako Liburutegi Digitala sendotzeko 2010ean eginiko lanei

buruzkoa.

PATXI TELLETXEA EZKURRA JAUNAK EGINA

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Patxi Telletxea Ezku-
rra jaunak aurkeztutako galdera, Nafarroako Libu-
rutegi Digitala sendotzeko 2010ean eginiko lanei
buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Vianako Printzea Erakundea-Kultura eta
Turismo Batzordean izapidetzea.

Iruñean, 2010eko azaroaren 2an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Patxi Telletxea Ezkurrak, Legebiltzarreko
Erregelamenduaren babesean, honako galdera
hau aurkeztu du, Nafarroako Gobernuak Parla-
mentu honetako Kultura eta Turismo Batzordean
ahoz erantzun dezan:

Zer lan egin dira 2010ean Nafarroako Liburute-
gi Digitala sendotzeko? Zenbat dokumentu daude
gaur egun jendearen eskura?

Iruñean, 2010eko urriaren 28an.

Foru parlamentaria: Patxi Telletxea Ezkurra

Galdera, gazte sortzaileei dagokienez, Nafarroako Gazteriaren Institutua-

rekin lankidetzan jarduteari buruzkoa.

PATXI TELLETXEA EZKURRA JAUNAK EGINA

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Patxi Telletxea Ezku-
rra jaunak aurkeztutako galdera, gazte sortzaileei
dagokienez, Nafarroako Gazteriaren Institutuare-
kin lankidetzan jarduteari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Vianako Printzea Erakundea-Kultura eta
Turismo Batzordean izapidetzea.

Iruñean, 2010eko azaroaren 2an

Lehendakaria: Elena Torres Miranda

GALDERAREN TESTUA

Patxi Telletxea Ezkurrak, Nafarroa Bai parla-
mentu-taldeko parlamentariak, Nafarroako Parla-

mentuko araudian xedatutakoaren arabera, ondo-
ko galdera egiten du, Nafarroako Gobernuko Kul-
tura eta Turismo Kontseilariak ahoz erantzun die-
zaion Legebiltzarreko Kultura eta Tur ismo
Batzordean.

2010eko urriaren 28ko Nafarroako Parlamen-
tuko Osoko Bilkuran Kultura eta Turismo kontsei-
lariak aipatu zuen harreman estua duela Kultura
eta Turismo Departamentuak Nafarroako Gazteri-
aren Institutuarekin gazte sortzaileen aldeko lan-
gintzan.

Zein da Kultura eta Turismo Departamentuak
eta Nafarroako Gazteriaren Institutuak egiten
duten elkarlana gazte sortzaileen alorrean?

Iruñean, 2010eko urriaren 28an

Foru parlamentaria: Patxi Telletxea Ezkurra

Galdera, 2009ko uholdeek ukitutako Bidasoako arroko udalerrietan aitor-

tutako kalteei buruzkoa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maiorga Ramírez Erro
jaunak aurkeztutako galdera, 2009ko uholdeek
ukitutako Bidasoako arroko udalerrietan aitortuta-
ko kalteei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2010eko azaroaren 2an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Maiorga Ramírez Errok, Legebiltzarreko
Erregelamenduaren babesean, honako galdera
hau egin dio Nafarroako Gobernuari, idatziz eran-
tzun diezaion:

2009ko otsailaren 11ko eta 12ko uholdeen
ondorioz, Foru Komunitateko Bidasoako arroko
eta Iruñerriko zenbait udalerrik kalteak eta galerak
jasan zituzten herritarren ondareetan eta jarduera
ekonomikoaren hainbat sektoretan.

Hori dela-eta, foru parlamentari honek hauxe
jakin nahi du:

1. Herri bakoitzean aitortutako kalteen zerrenda
eta kalte bakoitzaren kuantifikazioa.

2. Kalteen ehuneko ehun konpondu al da?

3. Kalteen finantzaketari dagokionez, jarduketa
bakoitzaren zer ehuneko finantzatu du Nafarroako
Gobernuak?

4. Zergatik daude obretan finantzaketa-ehune-
ko desberdinak? Justifikatu erantzuna.

5. Udalek aurkeztutako kalte guztiak onartu al
ditu Nafarroako Gobernuak?

6. Zer kalte ez ditu onartu? Zergatik?

Iruñean, 2010eko urriaren 25ean

Foru parlamentaria: Maiorga Ramírez Erro

Galdera, familia bitartekaritzari buruzko etorkizuneko foru legeari

buruzkoa.

IOSEBA ECEOLAZA LATORRE JAUNAK EGINA

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Ioseba Eceolaza
Latorre jaunak aurkeztutako galdera, familia bitar-
tekaritzari buruzko etorkizuneko foru legeari
buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.

Iruñean, 2010eko azaroaren 2an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Ioseba Eceolaza Latorrek, Legebiltzarreko
Erregelamenduan ezarritakoarekin bat, honako
galdera hau aurkeztu du, Nafarroako Gobernuko
Familia, Gazteria, Kirol eta Gizarte Gaietako kon-
tseilariak ahoz erantzun dezan:

Familia bitartekaritzari buruzko etorkizuneko
foru legeari buruzko galdera.

• Zergatik ez da oraindik onetsi Familia bitarte-
karitzari buruzko Foru Legea?

Iruñean, 2010eko urriaren 22an

Foru parlamentaria: Ioseba Eceolaza Latorre

Galdera, Itsaso Martínez Trincado ikaslearentzako garraio-zerbitzua dela-

eta Nafarroako Arartekoak emandako urriaren 13ko 178/2010 Ebazpe-

nari buruzkoa.

MARÍA LUISA MANGADO CORTES ANDREAK EGINA

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea María Luisa Mangado
Cortes andreak aurkeztutako galdera, Itsaso Mar-
tínez Trincado ikaslearentzako garraio-zerbitzua
dela-eta Nafarroako Arartekoak emandako urria-
ren 13ko 178/2010 Ebazpenari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2010eko azaroaren 2an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari María Luisa Mangado Cortesek, Legebil-
tzarreko Erregelamenduan ezarritakoaren babese-
an, ondoko galdera aurkezten dio Nafarroako
Gobernuko kasuko Departamentuari, idatziz eran-
tzun dezan:

Hezkuntza Departamentuko zerbitzu teknikoek
Itsaso Martínez Trincado haurraren familiari adie-
razi zioten ikasketak ikastetxe berezi batean egi-
tea komeni zitzaiola bere alabari (2009-2010 ikas-
turtean Lizarrako Lizarra Ikastolan egon zen
matrikulatuta); izan ere, haien esanetan, Down
sindromea duenez, bere garapena ez zen behar
bezalakoa izanen ikastetxe arrunt batean.

Familiak eragozpenak eta erreparoak jarri zitu-
en alaba lekuz aldatzeko, baina Iruñeko “Andrés

Muñoz Garde” Hezkuntza Bereziko Ikastetxean
matrikulatu zuen, eta Foru Komunitateko Adminis-
trazioak bere gain hartu zuen garraio zerbitzua.
Halere, bai familiaren bai neskatoaren ikuspuntutik
ikaslea ongi eskolatu eta integratu bazen ere,
2010-2011 ikasturtean berriro ere aldatzea propo-
satu zieten, oraingo honetan Lizarrako Remontival
Ikastetxe Publikoko gela alternatibo batean.

Familiak, haurra Andrés Muñoz Garde ikaste-
txean ongi egokitu zela ikusita, ez zuen eskaintza
onartu, eta Hezkuntza Departamentuaren eran-
tzuna izan zen familiak bere gain hartu beharko
zuela garraioaren kostua.

Familiak emandako arrazoiak aski izan dira
Arartekoak familiaren eskariari jarraikiz egindako
txostenean ebatz dezan Hezkuntza Departamen-
tuari gomendatzea garraio zerbitzua ematen jarrai
dezan, haren ustez ez dagoelako zerbitzua bertan
behera uzteko arrazoirik.

Hori dela-eta, foru parlamentari honek hauxe
jakin nahi du:

• Arartekoak urriaren 13ko 178/2010 Ebazpe-
naren bidez eskatu du Itsaso Martínez Trincado
ikasleari garraio zerbitzua ematen jarraitzeko.
Hezkuntza Departamentuak zerbitzu hori ematen
jarraituko al du?

Hala egiten ez baldin badu:

• Zehatz beza Departamentuak zer onura
dakarkion Down sindromea duen haur bati ikaste-
txe-aldaketak (hiru urtean hiru ikastetxe).

Iruñean, 2010eko urriaren 25ean

Foru parlamentaria: María Luisa Mangado Cor-
tes

Galdera, giza kontsumorako hiltzen diren abereei buruzkoa.

AITOR ETXARRI PELLEJERO JAUNAK EGINA

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Aitor Etxarri Pellejero
jaunak aurkeztutako galdera, giza kontsumorako
hiltzen diren abereei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2010eko azaroaren 2an

Lehendakaria: Elena Torres Miranda

GALDERAREN TESTUA

Aitor Etxarri Pellejerok, Nafarroa Bai parlamen-
tu-taldeko parlamentariak, Nafarroako Parlamen-

tuko araudian xedatutakoaren arabera, ondoko
galdera egiten du, Nafarroako Gobernuak idatziz
erantzun diezaion.

1. Giza kontsumorako zenbat azienda hil dira
Nafarroan 2007., 2008. eta 2009. urteetan? Des-
glosatuak azienda arraza bakoitzeko.

2. Giza kontsumorako zenbat azienda hil dira
orain arte Nafarroan 2010. urtean? Desglosatuak
azienda arraza bakoitzeko.

3. Azienda hauen guztien artean zenbat sanita-
te-kontrol egin dira 2007., 2008., 2009. eta 2010.
urteetan? Desglosatuak azienda arraza bakoitze-
ko.

4. Zenbat aziendek ez dituzte sanitate-neurriak
edo kontrolak pasa? Desglosatuak azienda arraza
bakoitzeko eta dokumentuen kopiak.

Iruñean, 2010ko urriaren 25ean

Foru parlamentaria: Aitor Etxarri Pellejero

Galdera, 2012 Batzorde antolatzaile eta zientifikoaren lanei buruzkoa.

PAULA KASARES CORRALES ANDREAK EGINA

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Paula Kasares Corra-
les andreak aurkeztutako galdera, 2012 Batzorde
antolatzaile eta zientifikoaren lanei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2010eko azaroaren 2an

Lehendakaria: Elena Torres Miranda

GALDERAREN TESTUA

Paula Kasaresek, Nafarroa Bai parlamentu-tal-
deko parlamentariak, Nafarroako Parlamentuaren
Erregelamenduan xedatutakoaren arabera, ondo-
ko galdera egin nahi du Vianako Printzea Erakun-
dea-Kultura eta Turismo Departamentuko Kontsei-
lariak idatziz erantzun diezaion.

Zein izan dira 2012ko batzorde antolatzaile eta
zientifikoak burutu dituen lanak azken urtean?

Zer lan programa dago hurrengo sei hilabetee-
tarako?

Iruñean, 2010eko urriaren 25ean

Foru parlamentaria: Paula Kasares Corrales

Galdera, Leitzako Arkixkil belar artifizialeko futbol zelaiko obrei buruz-

koa.

AITOR ETXARRI PELLEJERO JAUNAK EGINA

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Aitor Etxarri Pellejero
jaunak aurkeztutako galdera, Leitzako Arkixkil
belar artifizialeko futbol zelaiko obrei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2010eko azaroaren 2an

Lehendakaria: Elena Torres Miranda

GALDERAREN TESTUA

Aitor Etxarri Pellejerok, Nafarroa Bai parlamen-
tu-taldeko parlamentariak, Nafarroako Parlamen-
tuko araudian xedatutakoaren arabera, ondoko
galdera egiten du, Nafarroako Gobernuak idatziz
erantzun diezaion.

1. Noiz hasi eta bukatu behar ditu Nafarroako
Gobernuak Leitzako Arkixkil futbol zelaiko belar
artifizialaren obrak?

2. Zein da horretarako erabiliko den aurrekon-
tuen partida?

3. Zenbat diru jarriko du Nafarroako Gobernu-
ak proiektua aurrera eramateko?

4. Proiektuaren kopia.

Iruñean, 2010ko urriaren 25ean

Foru parlamentaria: Aitor Etxarri Pellejero

Galdera, iruzurraren aurkako borroka hobetze aldera arau indardunak

aldatzeko egin diren proposamenei buruzkoa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maiorga Ramírez Erro
jaunak aurkeztutako galdera, iruzurraren aurkako
borroka hobetze aldera arau indardunak aldatzeko
egin diren proposamenei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2010eko azaroaren 2an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Maiorga Ramírez Errok, Legebiltzarreko
Erregelamenduaren babesean, honako galdera
hau egin dio Nafarroako Gobernuko Ekonomia eta
Ogasun Departamentuari, idatziz erantzun diezai-
on:

– Indarreko araudia aldatzeari buruzko zer pro-
posamen egin du Nafarroako Ogasun Publikoaren
Ikuskapen Zerbitzuak 2005, 2006, 2007, 2008,
2009 eta 2010ean, iruzurraren aurkako borroka
hobetzeko?

– Egindako proposamenetatik, zeintzuk onartu
ditu Nafarroako Gobernuak?

Iruñean, 2010eko urriaren 26an

Foru parlamentaria: Maiorga Ramírez Erro

Galdera, “ezkutuko ekonomia” deitutakoarekin lotutako datu eta ehune-

koei buruzkoa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maiorga Ramírez Erro
jaunak aurkeztutako galdera, “ezkutuko ekonomia”
deitutakoarekin lotutako datu eta ehunekoei
buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2010eko azaroaren 2an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Maiorga Ramírez Errok, Legebiltzarreko
Erregelamenduaren babesean, honako galdera
hau egin dio Nafarroako Gobernuko Ekonomia eta
Ogasun Departamentuari, idatziz erantzun diezai-
on:

– Zer datu eta ehuneko ditu Nafarroako Gober-
nuak “ezkutuko ekonomia” deiturikoari buruz?

– Zein da datu horien iturria?

– Zein izan da azken hamar urteotan datu eta
indize horien bilakaera?

Iruñean, 2010eko urriaren 26an

Foru parlamentaria: Maiorga Ramírez Erro

Galdera, Artzapezpikutzak Eslabako jabetzak jabetza-erregistroan

immatrikulatzeari buruzkoa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maiorga Ramírez Erro
jaunak aurkeztutako galdera, Artzapezpikutzak
Eslabako jabetzak jabetza-erregistroan
immatrikulatzeari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2010eko azaroaren 2an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Maiorga Ramírez Errok, Legebiltzarreko
Erregelamenduaren babesean, honako galdera
hau egin dio Nafarroako Gobernuari, idatziz eran-
tzun diezaion:

2004ko ekainaren 8an, Ar tzapezpikutzak
Agoizko jabetza-erregistroan immatrikulatu zituen
Eslabako San Migel parrokia eta Santa Barbara

ermita, bai eta herrian sakabanatutako nekazari-
tzako beste 29 finka ere, guztira 120.367 metro
koadro egiten dutenak, hau da, 134 erregu-lur.

Herri hori ez dago Ondarearen aldeko Platafor-
man sartuta –plataforma horrek jarduketa horien
jarraipena egiten du, eta herritarren jabego publi-
koaren zainketa-eskubideak aldezten eta babes-
ten ditu–.

Horri buruz, parlamentari honek ondokoa jakin
nahi du:

1.- Nafarroako Gobernuak zer balorazio egiten
du Artzapezpikutzak Eslabako jabetzak jabetza-
erregistroan immatrikulatzeari buruz?

2.- Artzapezpikutzak inskribatutako finka horie-
tako batzuen barruan Santa Crizko nekropoliaren
aztarna arkeologikoak daude –aztarna garrantzi-
tsu horiek 1995ean aurkitu ziren eta gaur arte ez
dira ia ikertu ere egin–. Nafarroako Gobernuak ba
al du horren berri?

3.- Nafarroako Gobernuak edo Kultura Depar-
tamentuak ezer egin al dute aztarna arkeologiko
horiek babesteko eta zaintzeko?

4.- Zer egoeratan daude gaur egun?

Iruñean, 2010eko urriaren 26an

Foru parlamentaria: Maiorga Ramírez Erro

Galdera, “Nafarroako zainzuria” berariazko deitura suspertzeari buruz-

koa.

AITOR ETXARRI PELLEJERO JAUNAK EGINA

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Aitor Etxarri Pellejero
jaunak aurkeztutako galdera, “Nafarroako zainzu-
ria” berariazko izendapena suspertzeari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2010eko azaroaren 2an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Aitor Etxarri Pellejerok, Legebiltzarreko
Erregelamenduan xedatuaren babesean, honako
galdera hau egin dio Nafarroako Gobernuari, ida-
tziz erantzun diezaion:

“Nafarroako zainzuria” Deitura Berariazkoaren
egoera kritikoa eta zainzuriaren produkzioaren eta
salmenten jaitsiera ikusita, ondokoa jakin nahi dut:

• Nafarroako Gobernuak zer neurri hartu ditu
edo zer neurri hartzen ari da “Nafarroako zainzu-
ria” berariazko deitura suspertzeko?

Iruñean, 2010eko urriaren 27an

Foru parlamentaria: Aitor Etxarri Pellejero

Galdera, Artzapezpikutzak jabetza-erregistroan immatrikulatutako onda-

rean azken 25 urteetan eginiko inbertsioei buruzkoa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maiorga Ramírez Erro
jaunak aurkeztutako galdera, Artzapezpikutzak
jabetza-erregistroan immatrikulatutako ondarean
azken 25 urteetan eginiko inbertsioei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2010eko azaroaren 2an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Maiorga Ramírez Errok, Legebiltzarreko
Erregelamenduaren babesean, honako galdera
hau egin dio Nafarroako Gobernuari, idatziz eran-
tzun diezaion:

Foru parlamentari honek ondokoa jakin nahi
du:

• Nafarroako Gobernuak zer inbertsio egin ditu
azken hogeita bost urteotan Artzapezpikutzak
1998tik hona immatrikulatutako ondarea konpon-
du, hobetu eta mantentzeko? Zehaztu nor izan
den laguntza horien hartzailea eta kostu osoaren
zer ehuneko egiten duten ekarpen publikoek
(Gobernuarenak, Estatuarenak eta udalenak).

Iruñean, 2010eko urriaren 26an

Foru parlamentaria: Maiorga Ramírez Erro



Nafarroako Parlamentuko A.O. / VII. legegintzaldia 107. zk. / 2010eko azaroaren 8a

25

Galdera, Antsoaingo Udalari Ezkaba mendian lan batzuk egiteko hirigin-

tza-obretako makineria erabiltzeko baimena ematean erabili diren

arrazoi edo irizpideei buruzkoa.

AITOR ETXARRI PELLEJERO JAUNAK EGINA

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Aitor Etxarri Pellejero
jaunak aurkeztutako galdera, Antsoaingo Udalari
Ezkaba mendian lan batzuk egiteko hirigintza-
obretako makineria erabiltzeko baimena ematean
erabili diren arrazoi edo irizpideei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2010eko azaroaren 2an

Lehendakaria: Elena Torres Miranda

GALDERAREN TESTUA

Aitor Etxarri Pellejerok, Nafarroa Bai parlamen-
tu-taldeko parlamentariak, Nafarroako Parlamen-
tuko araudian xedatutakoaren arabera, ondoko
galdera egiten du, Nafarroako Gobernuak idatziz
erantzun diezaion.

Antsoaingo udalak berriki Ezkaba mendian
koniferen klareoaren lanak eraman ditu, landare
autoktonoa berreskuratzeko. Gurelur eta Lurra
talde ekologistek Antsoaingo udalaren gestioa,
erabilitako metodoak eta Ezkaba mendian inguru-
menarekiko erabilitako agresibitatea kritikatu dute.
Talde hauek esandakoaren arabera, udalak egini-
ko lanak, mendiko makinekin egin beharrean, hiri-
gintza obretarako dauden makinak erabili dituzte
lan hauek egiteko, kontuan hartuz honek mendian
suposatzen duen arriskua bertako ingurumenare-
kiko.

Hau horrela, hauxe da galdera:

1. Zein arrazoi edo irizpide erabili ditu Nafarroa-
ko Gobernuak Antsoaingo udalari emandako bai-
menean, mendiko lanetarako erabil ditzan hirigin-
tza obretako makinak?

2. Udalak obrei buruz aurkeztutako txostenen
kopia eta Nafarroako Gobernuaren baimenaren
kopia.

Iruñean, 2010eko urriaren 28an

Foru parlamentaria: Aitor Etxarri Pellejero

Galdera, Bide eta Eraikuntzako zuzendariaren kargutik kentzeari eta

izendapenari buruzkoa.

JOSÉ M.ª VÁZQUEZ ROYO JAUNAK EGINA

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea José M.ª Vázquez
Royo jaunak aurkeztutako galdera, Bide eta Erai-
kuntzako zuzendariaren kargutik kentzeari eta
izendapenari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2010eko azaroaren 2an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parla-
mentu-taldeari atxikitako foru parlamentari José
María Vázquez Royok, Legebiltzarreko Erregela-
menduko 186. artikuluan eta hurrengoetan xedatu-
aren babesean, ondoko galdera aurkeztu du, Herri
Lan, Garraio eta Komunikazioko kontseilariak ida-
tziz erantzun dezan:

Galderaren testua

• Noiz erabaki da Bide eta Eraikuntza Zerbitzu-
ko zuzendaria kargutik kentzea? Nafarroako Aldiz-
kari Ofizialaren zer aletan argitaratu da zuzendari
berriaren izendapena? Zerk eragin du lehengo
zuzendaria kargutik kentzea eta oraingoa izenda-
tzea?

Iruñean, 2010eko urriaren 28an

Foru parlamentaria: José M.ª Vázquez Royo

Galdera, Tafallako eguneko zentroaren eraikuntzari buruzkoa.

AMANDA ACEDO SUBERBIOLA ANDREAK EGINA

Nafarroako Parlamentuko Mahaiak, 2010eko
azaroaren 2an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onar tzea Amanda Acedo
Suberbiola andreak aurkeztutako galdera, Tafalla-
ko eguneko zentroaren eraikuntzari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2010eko azaroaren 2an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Amanda Acedo
Suberbiolak, Legebiltzarreko Erregelamenduan
ezarritakoaren babesean, honako galdera hau
egin dio Familia, Gazteria, Kirol eta Gizarte Gaie-
tako Departamentuari, idatziz erantzun dezan.

Gobernu honek Tafallako Eguneko Zentroa
eraikitzeko asmoa zuen, baina oraindik eraiki

gabe dago, eta jakin badakigu ez eraikitzea eraba-
kita daukala.

Gobernuak badu lurra jabetzan, baditu baliabi-
deak eta obra aspalditik esleituta dago. Horiek
horrela, ondokoa jakin nahi da:

1.- Eguneko Zentroa deiturikoaren obra esleitu-
rik dago, eta bere garaian hasi ere egin zen herri-
ko alde zaharrean. Obra ez egitea erabaki al da?

2.- Hala baldin bada, inbertsio hori behin beti-
ko bertan behera uzteko asmoa al dago? Edo noiz
eta nola egin nahi da?

3.- Obra esleiturik zegoenez, kontratuak dese-
gin baldin badira, zein izan da kontratuak desegi-
tearen kostua?

4.- Zenbat diru inbertitu da gaur arte, kontzep-
tu guztiak barne (proiektuak eta abar), gai horre-
tan?

5.- Aurrekontuan zentro horretarako jaso den
inbertsio ekonomikoa beste zerbaitetan erabili al
da? zertan?

Iruñean, 2010eko urriaren 28an

Foru parlamentaria: Amanda Acedo Suberbiola

H saila:
BESTELAKO TESTU ARAU-EMAILEAK

2011rako Nafarroako Aurrekontu Orokorrei buruzko Foru Lege proiek-

tua eztabaidatu eta bozkatzeko arauak.

AKATS ZUZENKETA

Antzeman dugu akats bat dagoela 2010eko
urriaren 29ko Nafarroako Parlamentuko Mahaia-
ren Erabakiaren gaztelaniazko argitalpenean
(2010eko azaroaren 2ko 105. NPAO). Erabaki
horretan xedatzen ziren 2011rako Nafarroako
Aurrekontu Orokorrei buruzko Foru Lege proiektua
eztabaidatu eta bozkatzeko arauak. Jarraian adie-
razten dira egin beharreko zuzenketak.

33. orrialdean, La formulación de las enmien-
das a las partidas presupuestarias se realizará a
través de la aplicación informática “Proyecto_Pre-
supuestos_.MDB” antes de las 10:00 horas del
día 19 de noviembre dioen lekuan, honako hau
esan behar du: La formulación de las enmiendas

a las partidas presupuestarias se realizará a tra-
vés de la aplicación informática “Proyecto_Presu-
puestos_.MDB” antes de las 10:00 horas del día
18 de noviembre.

34. orrialdean, Primera. El día 2 de noviembre
de 2010 se dejará en unidad “P:\” de la red del
Parlamento, en la carpeta denominada “2010 Pre-
supuestos” dioen lekuan, honako hau esan behar
du: Primera. El día 2 de noviembre de 2010 se
dejará en unidad “P:\” de la red del Parlamento,
en la carpeta denominada “2011 Presupuestos”.

Iruñean, 2010eko azaroaren 4an

Lehendakaria: Elena Torres Miranda 

